
				ఈ పుట అచ్చుదిద్దబడ్డది
163 తృతీయాశ్వాసము



తే. బ్రక్కలోఁజేరి కౌఁగిఁటఁ జిక్కఁబట్టి

కులుకు గుబ్బల నెదఱొమ్ము గ్రుమ్మి క్రుమ్మి

రతి బలాత్కారమునఁ జేయ ధృతి వహించు

ప్రేయసిని జూచి రోయుచుఁ ద్రోయు నతఁడు. 201


క. ఈలాగు నిచ్చ నిచ్చలు

వాలుగు టెక్కెంబుఁ బూనువాని దురంబుల్

లీల నొనరింపఁ జూచు వి

శాలను "జీ! ఱంకులాడి! చను" మని తిట్టున్. 202


తే. అతఁడు పరసౌఖ్యమునె కోరి యాసఁబొందఁ

డిహమునం దుచ్ఛ సౌఖ్యాప్తి కింతయైన

ఱాతికిడునట్టి గిలిగింతలై తనర్చుఁ

గాని ప్రియురాలి చేష్టలు గలఁప వతని. 203


వ. మఱియును. 204


సీ. ఎడలేక కవఁగూడి యేప్రొద్దు రతిసల్పు

వారి వైఖరుల కే(కారఁ దొడఁగు

సయ్యాటములు గల్గు జంపతిక్రీడకుఁ

గెరలి వేమాఱు గ్రుక్కిళ్లు మ్రింగుఁ

గందర్పు కేళులఁ బొందు సతీపతు

లాసక్తికిని భావమందుఁ గుందు

సురతఖేలన వధూవరుల మైత్రికి మాన

సమున నిట్టూర్పులు సల్పి పొక్కు

తే. విరి లకోరీ దునేదారి దురముఁ గోరి

మీటి పోరాడు సుకుమార మిథునతతుల

వైభవముఁ గాంచి హా! యంచుఁ బరితపించు

సంగమ విహీనయైన యా జలజనయన. 205

